
Ofenómeno da emi-
gración en Galicia
foi e é moi tratado

en Galicia desde o punto de
vista sociolóxico, funda-
mentalmente, mais os
autores deste traba-
llo, vencedor do Pre-
mio Ramón Piñeiro
de investigación 2006
demóstrannos que
hai moitas eivas que
non se dan atendido
sobre o particular e
que teñen moita im-
portancia pois, cal-
quera de nós se pode
sentir identificado en
moitas das posibilida-
des que nos ofrece o
libro.

Psicopatoloxía do retor-
no é un tratado psico-
lóxico sobre as conse-
cuencias do retorno da
emigración por parte
dos galegos. As refle-
xións presentadas non
parten, evidentemente,
de conxecturas teóricas
que os autores tivesen
por ben expoñer, senón
que presentan unha man-
chea de experiencias profe-
sionais nas que os seus pa-
cientes son os protagonistas.
O testemuño de todos eles
serve para que García e Area
artellen todo un proceso de
comportamentos e patolo-
xías típicos dos homes e
mulleres retornados da emi-

gra-
c i ó n
despois
de moitos
anos. Estas
patoloxías ou desacougos
dos pacientes son analizados

con moita vagar de-
bullando os com-
portamentos depen-
dendo dunha serie
de variables que fan
o traballo moito
máis rigoroso e ve-
rosímil para quen lle
pareza susceptible
de marxe de erro
grande. De feito,
analizando casos
propios e apoiándo-
se na pouquísima
biografía que hai so-
bre o particular con-
seguen dilucidar
cuestións que nun
principio, moitos de
nós nin nos pregun-
taríamos, polo me-
nos de xeito cons-
ciente. Cales son os
sentimentos, expe-
riencias e dificulta-
des das persoas que
fan unha vida de
moitos anos nun

país estranxeiro, cun
grao de adaptabilidade im-
portante e que se ven na ne-
cesidade de tornar ao paraí-
so mitificado que é a súa te-
rra? Os resultados parécen-
nos sorprendentes non son

só desde unha perspectiva
puramente psicolóxica, se-
nón que tamén somática.
Estes dous investigadores
deron no furo ao investigar
sobre esta cuestión que afec-
ta a un sector tan importan-
te da nosa sociedade e ás sú-
as familias e que, pola con-
tra, non é demasiado aten-
dido polos especialistas da
materia. Insistimos: moita
socioloxía, pero pouca psi-
coloxía para un fenómeno
que se basea, por unhas ra-
zóns ou outras, no sufri-
mento, (i)nadaptación, de-
sarraigo…

Psicopatoloxía do retorno é
unha lectura que engan-
cha, sen pedantería nin
cripticismo, mais con im-
portantes doses de erudi-
ción. Para presentaren cer-
tas situacións vanse mesmo
a citas rosalianas. Ademais,
se temos en conta que moi-
tas das súas presentacións
se basean nun máis que
fundado estruturalismo, o
lector terá aínda máis cha-
ves para entender a mensa-
xe importante que encerra
este esconxuro da dor de
tantos galegos.

GARCÍA-CABALLERO,
Alexandre e AREA
CARRACEDO, Ramón,
Psicopatoloxía do retorno,
Ed. Galaxia, Vigo, 2007,
134 páxinas.

Carlos Paulo Martínez Pereiro, como o avisado
lector sabe, é autor de múltiplos libros entre os
que destaca o que para quen ridixe estas liñas é

un dos máis interesantes e saborosos percursos pola
lírica medieval: A indócil liberdade de nomear (2000).
Alí brillaba unha erudición densa e lixeira a un tempo
e, tamén, unha panoplia de hipóteses de extraordina-
ria fineza e agudeza. Agora tira a lume Querer crer en-
trever onde as coñecidas calidades do noso crítico e
ensaísta volven ser patentes,
mais diversificando os seus
intereses literarios e a
súa curiosidade lec-
tora.

Con efecto,
d e s p o i s
dun prólo-
go onde se
nos explica
a intención
do noso
investiga-
dor, o vo-
lume iní-
ciase con
dous exer-
cicios ad-
mirativos:
un, dedica-
do ao filó-
logo portu-
gués Ma-
nuel Rodri-
gues Lapa e,
outro, ao
editor gale-
go Francis-
co Pillado
Mayor. Na
cont inua-
ción examí-
nanse, pon-
d e r a t i v a -
mente, as
obras de Xe-
sús Gonzá-
lez Gómez
(a respeito
dos manifes-
tos vangardistas); de
Francisco Salinas Portugal, O texto nas margens; o
profundamente fermoso ensaio de Luísa Villalta, O
outro lado da música, a poesía; o conciso comentario
acerca de Frei Jerónimo Baía; outro sobre unha anto-
loxía da poesía surrealista portuguesa; unha recesión
sobre o magnífico poeta galego-brasileiro Reynaldo
Valinho Álvarez; unha entusiasta análise sobre o Livro
das devoracións da extraordinaria poeta Pilar Pallarés;
da ars combinatoria da sextina; da obra teatral de Cas-
telao e Manuel Lourenzo e, sobre todo, do deliberada-
mente esquecido polo statu quo João Guisão Seixas;
dos romances de Chico Buarque, Alberto Mussa, Mia
Couto, etc.

Para culminar a obra lemos un ensaio reflexivo, Ana-
nos ou xigantes aos ombros de xigantes?, xunto con
outros tres que abordan o lirismo medieval desde as
focalizacións específicas dun especialista. Que deno-
minador común achamos nesta selva de varia lección?
Pois unha paixón desmesurada pola literatura, polo
tecido que a conforma e pola humanidade que a habi-
ta, sen esquecer amplas doses de coñecemento e mes-
mo dun humor desinhibido que nunca está de máis
privilexiar.

MARTÍNEZ PEREIRO, Carlos, Querer crer entrever,
Ed. Laiovento,Santiago, 2007, 219 páxinas.

Desde A xeira das ár-
bores (2004) Teresa
Moure parece afiun-

zarse no panorama das no-
sas letras sen desprezar for-
mas de expresión como a
narrativa breve e sabendo
incorporar desde outros
xéneros, como o ensaio
que ela practica, a realida-
de da Galicia deste e dou-
tros tempos.

Con A casa dos Lucarios
invítanos esta escritora a
entrar no mundo íntimo
das lembranzas de familia.
A través da casa, converti-
da en metáfora da vida
–familiar e nacional- Tere-
sa Moure deita imaxes e
símbolos sobre a sociedade
galega. A ollada desa neta
que relata a vida dos Luca-
rios -desde a voda dos seus
avós, Rosa e Chicho, xa hai
sesenta anos, ata o ano ac-
tual- convértese nunha olla-
da cara ao exterior e inte-
rior deste país. Con esta
fonte de inspiración Teresa
Moure non necesita de dis-
cursos sociais e morais para
facer unha crónica social.
Galicia vai mudando como
a casa dos Lucarios. Hai cer-
ta nostalxia e melancolía
neste decorrer histórico. As
transformacións sufridas
–como a propia casa- pare-

cen
ir alon-
x á n d o a
das súas raí-
ces. Chinto
quéixase, como os primei-
ros galeguistas, que a gaita

vai quedando
arrombada. Pa-
samos, a pesar
da brevidade da
obra, da ditadu-
ra á democracia,
e asistimos aos
cambios que se
van producindo
na nosa socieda-
de (emigración,
democracia, es-
peculacións, tra-
xedias…) e a ab-
sorción da pro-
pia cultura por
outra foránea.
Pero a crónica,
que calla en dife-
rentes formas e
personaxes, é es-
peranzadora.
Dentro deste
discurso maino
de Laura obser-

vamos un con-
xunto de reflexións,

un movemento de con-
ciencia da saiva nova que
nos leva a comprender e a
tratar de superar estes cam-
bios. Hai na obra un ton de

familiaridade que crea a ilu-
sión de que a cronista está a
manter unha conversa co
lector. En cada unha das es-
cenas que proxecta a voz
autobiográfica, ábrese unha
perspectiva simultanea-
mente subxectiva –non
exenta de ironía ou de sutil
lirismo- e informativa, na
liña de mostrar o tempo co-
mo memoria e á vez supe-
ración do pasado.

Nesta viaxe pola memoria
cabería destacar o protago-
nismo que acadan as figuras
femininas. Se a avoa fora o
soporte da casa, o corpo da
neta converterase tamén en
casa para a súa futura filla,
un elo máis na cadea de Lu-
carios, porque podemos di-
cir que a novela vai adqui-
rindo esa estrutura lineal de
historias engarzadas polo
fío simbólico da casa con-
vertida en espazo-protago-
nista. Nesta articulación ta-
mén caben historias con
certo sabor a realismo má-
xico, como a de Dosinda e
Leocadia, que nos fan com-
prender que estamos ante
unha noveliña dunha auto-
ra con voz propia.

MOURE, Teresa, A casa dos
Lucarios, Ed. Xerais, Vigo,
2007, 94 páxinas.

